__________ YILDAGI ___- SONLI B BANK KAFOLATINI TAQDIM QILISH SHARTNOMASI

№________ 

Toshkent shahri







         __________ yil

“Turonbank” ATB (keyingi oʻrinlarda “Bank” deb yuritiladi) nomidan, Bosh bank tomonidan 20____ yilda berilgan _____-sonli bosh ishonchnoma asosida faoliyat yurituvchi ________ BXM rahbari ________ bir tarafdan, “_______” masʼuliyati cheklangan jamiyati (keyingi oʻrinlarda ««PRINSIPAL”« deb yuritiladi) nomidan ________ asosida faoliyat yurituvchi rahbari (Pasport maʼlumotlari ______ viloyati, ________tumani IB tomonidan ______ yilda berilgan) ikkinchi tarafdan, birgalikda BANK KAFOLAT XATINI TAQDIM QILISH SHARTNOMASIni (keyinchalik “SHARTNOMA”) quyidagicha imzoladilar:

.

1.  SHARTNOMA PREDMETI

1.1. “BANK” “PRINSIPAL”ga Avans toʻlovlarni amalga oshirish/ shartnoma shartlarini bajarish/ bojxona toʻlovlarini maʼlum muddatga uzaytirish yoki qisman boʻlib toʻlash uchun _______soʼm/ AQSH dollari miqdorida _______-yilga qadar bank kafolat xatlarini berish majburiyatini oladi.

1.2.  “BANK” “PRINSIPAL”ga yuqorida koʻrsatilgan bank kafolatini taqdim qilar ekan, shak-shubxasiz “GARANT” ekanligini va “PRINSIPAL” nomidan “BENEFITSIAR” oldidagi Avans toʻlovlarni amalga oshirish/ shartnoma shartlarini bajarish/ bojxona toʻlovlarini maʼlum muddatga uzaytirish yoki qisman boʻlib toʻlash  uchun __________ soʼm/ AQSH dollari miqdorida masʼuliyat va majburiyatni oʻz zimmasiga olishini bildiradi.

1.3.  Bank kafolati Avans toʻlovlarni amalga oshirish/ shartnoma shartlarini bajarish/ bojxona toʻlovlarini maʼlum muddatga uzaytirish yoki qisman boʻlib toʻlash uchun _________-yilga qadar beriladi.

1.4.  Bank kafolati berilganligi uchun bankning amaldagi bank tarifiga asosan _____________ miqdorida bank xizmati haqi undirib boriladi.
1.5.  “PRINSIPAL” tomonidan Avans toʻlovlarni amalga oshirish/ shartnoma shartlarini bajarish/ bojxona toʻlovlarini maʼlum muddatga uzaytirish yoki qisman boʻlib toʻlash uchun taqdim etilgan bank kafolati va kafilliklari summasini o'zgartirish, muddatini uzaytirish yoki bekor qilish yuzasidan “BANK”ga murojaat qilinganda amaldagi bank tarifiga asosan bank xizmat haqi olinadi. 
2. TAʼRIFLAR

2.1. Ushbu Shartnomaning matni boʻyicha keyinchalik uchraydigan barcha atamalarga, agar matnda boshqa maʼno koʻzda tutilmagan boʻlsa, ushbu boʻlimda taʼriflar berilgan:

A) GARANT – Kafolat va kafillik xatlarida koʻzda tutilgan holatlar yuzaga kelganda BENEFITSIARga kafolat va kafillik xatlarida ko’rsatilgan mablagʻ doirasida toʻlab berish majburiyatini o’z zimmasiga olgan holda kafolat va kafillik xatlarini taqdim qiluvchi tomon.

B) BENEFITSIAR – Kafolat va kafillik xatlarida koʻzda tutilgan holatlar yuzaga kelganda GARANT tomonidan uning foydasiga va uning talabi boʻyicha toʻlov amalga oshiriluvchi tomon. 

V) PRINSIPAL – bank kafolat va kafilligi bilan taʼminlangan majburiyat boʻyicha BENEFITSIAR oldida qarzdor boʻlgan tomon. 

G) KAFOLAT (KAFILLIK) XATI BOʻYICHA QARZDORLIK – BANK kafolati boʻyicha qarzdorlik yoki qarzdorlikning qoldigʻi (Komission haq, qoʻshimcha foiz va shuningdek, BANK tomonidan oʻtkazib berilgan barcha mablagʻ;

D) BANK KAFOLATI BOʻYICHA TAʼMINOT – Oʻzbekiston Respublikasi Fuqarolik Kodeksining 259-moddasida koʻzda tutilgan garov, sugʻurta polisi yoki majburiyatlar bajarilishining boshqa usullari boʻlishi mumkin;

Y) BANK KAFOLATINING AMAL QILISH MUDDATI – mazkur Shartnomada belgilangan muddat boʻlib, bu muddatda BANK kafolati kuchga ega boʻladi;

J) PRINSIPALNING TOʻLOV MAJBURIYATLARI – “PRINSIPAL”ning bank tomonidan “BENEFITSIAR”ga oʻtkazib berilgan pul mablagʻlari hajmidagi majburiyatlari, shuningdek, “BANK” kafolati va kafilligini taqdim etishda olinadigan komission haq, ushbu Shartnomada koʻrsatilgan miqdorda va muddatlarda “PRINSIPAL” tomonidan majburiyatlarini bajarmaslik yoki qisman bajarilganda hisoblangan qoʻshimcha foiz;

Z) КOMISSION HAQ – bank kafolatini taqdim qilish boʻyicha bank xizmati uchun olinadigan haq;

3. SHARTNOMA TUZISH HUQUQLARINI TASDIQLASH

3.1. “BANK” bank kafolat va kafillik xatlarini taqdim qilish shartnomasini imzolash huquqiga ega ekanligini tasdiqlaydi.

  3.2. “PRINSIPAL” quyidagilarni tasdiqlaydi:

A) Oʻzbekiston Respublikasi qonunchiligiga muvofiq tashkil etilganligi va roʻyxatga olinganligini; 

B)  oʻziga tegishli mol-mulk va boshqa aktivlarga mulkiy huquqqa ega ekanligini; 

V) ushbu Shartnomani imzolagan shaxslar “PRINSIPAL” taʼsis hujjatlariga muvofiq vakolatga ega ekanliklarini; 

G) Shartnomada koʻzda tutilgan majburiyatlarni bajarish huquqiga ega ekanligi va bu majburiyatlar haqiqiyligini; 

D) Kafolat olish va kafolat shartnomasi boʻyicha majburiyatlarni bajarishi boʻyicha taʼsischilarning roziligi olinganligini;

Y) “PRINSIPAL”ga nisbatan maʼmuriy, jinoiy ish qoʻzgʻatilmaganligini; 

Z) “PRINSIPAL”ga berilgan “BANK” kafolati va kafilligi doirasidagi toʻlov majburiyatlari “BANK” tomonidan toʻliq yoki qisman bajarilgan holda, “PRINSIPAL” “BANK” oldida “BANK”ning “BENEFITSIAR”ga oʻtkazgan mablagʻlar hajmida va aynan shu valyutada majburiyatni oʻz zimmasiga olishini; 

I) “PRINSIPAL” tomonidan qabul qilingan majburiyatlar bajarilmagan holda yoki toʻliq bajarilmagan holda “BANK” ushbu Shartnoma boʻyicha “PRINSIPAL”ning toʻlov majburiyatlarini bajarish uchun zarur mablagʻni har qanday valyutada “PRINSIPAL”ning har qanday hisobraqamidan qoʻshimcha roziligisiz hamda akseptsiz tartibda hisobdan chiqarish vakolatini berishini; 

K) “BANK” kafolati boʻyicha har qanday taʼminotni sotish va undan foydalanish uchun “BANK” ka vakolat beradi va/yoki “BANK” tomonidan oʻz haq-huquqini amalga oshirish uchun barcha zarur choralarni koʻrishini.

3.3. “PRINSIPAL” Oʻzbekiston Respublikasi qonunchiligiga asosan tashkil qilinganligini, mazkur kafolat shartnomasini imzolash uning taʼsis hujjatlariga va qonunchilikka zid emasligini, “BANK”ka taqdim etgan moliyaviy hisobotlari va boshqa hujjatlari haqiqiy va ishonchli ekanligini hamda ular “PRINSIPAL” ijro organi (vakolatli shaxs) tomonidan imzo chekilganligini, kafolat olish, garov mulkini kafolat taʼminoti sifatida “BANK”ka taqdim etish va ular toʻgʻrisida  shartnomalar tuzish boʻyicha “PRINSIPAL”ning yuqori turuvchi organlari (taʼsischilari)ning tegishli roziliklari olinganligini tasdiqlaydi.

3.4. “PRINSIPAL” mazkur kafolat shartnomasi bajarilishiga taʼsir koʻrsatuvchi barcha omillar, jumladan unga nisbatan vakolatli idoralar va sudlar tomonidan iqtisodiy jarimalar qoʻllanilmayotganligi, uning mulki va aktivlariga uchinchi shaxslar tomonidan undiruv qaratilmayotganligi, hisobotlarda aks ettirilmagan kreditorlik qarzlari mavjud emasligi, bankrotlilik bosqichida emasligini tasdiqlaydi.

4. BANK KAFOLATI BOʻYICHA KOMISSION HAQLARNI, QARZDORLIKNI VA QOSHIMCHA FOIZLARNI TOʻLASH TARTIBI

4.1. “BANK” kafolatini taqdim etganligi uchun “PRINSIPAL” “BANK”ka mazkur shartnomaning 1.4. bandida belgilangan miqdorda komission haq toʻlaydi.  

4.2. “PRINSIPAL” tomonidan “BANK” qarzdorligini soʻndirish uchun amalga oshiriladigan toʻlovlar quyida koʻrsatilgan navbatda yoʻnaltiriladi:

A) “BANK” kafolatiga muvofiq “BENEFITSIAR”ga oʻtkazib berilgan pul mablagʻlarini oʻz vaqtida qaytarilmaslik boʻyicha hisoblangan qoʻshimcha foizni soʻndirish uchun;

B) “BANK” kafolati boʻyicha komission haqlarni oʻz vaqtida oʻtkazib berilmaslik boʻyicha hisoblangan qoʻshimcha foizni soʻndirish uchun;

V) “BANK” kafolati boʻyicha komission haqlarni soʻndirish uchun;

G) “BANK” kafolatiga muvofiq “BANK” tomonidan “BENEFITSIAR”ga oʻtkazib berilgan qarzdorlikni soʻndirish uchun.

4.3. “PRINSIPAL” “BANK” oldidagi majburiyatlarini “BANK” kafolatiga muvofiq “BANK” tomonidan “BENEFITSIAR”ga oʻtkazilgan pul mablagʻlariga tegishlicha hajmda va aynan shu valyutada bajaradi.

4.4. “BANK”  tomonidan benefitsiarga kafolat summasi qoplab berish holati yuzaga kelsa, bank tomonidan toʻlab berilgan bank kafolati summasiga nisbatan xorijiy valyutada yillik 
19,99 foiz yoki milliy valyutada yillik 41.98 foiz miqdorida qoʻshimcha foiz hisoblanadi .

5. TOMONLARNING HUQUQLARI

5.1. “BANK”ning  huquqlari:
5.1.1. Joyiga chiqib “PRINSIPAL” tomonidan garovga taqdim etilgan mulkning holati va butligi yuzasidan tekshirish oʻtkazish; 

5.1.2. Majburiyatlar bajarilmaslik holati yuzaga kelgan holda “BANK” oʻz xoxishiga koʻra quyidagi harakatlarni amalga oshirishi mumkin:

A) “PRINSIPAL”ga majburiyatlar bajarilmaslik holati yuzaga kelayotganligi to’g’risida vaziyatni tuzatish uchun muddatlar belgilangan holda yozma xabar yuborish; 

B) “PRINSIPAL” tomonidan obyektda ishlar bajarilishi oylik kalendar jadvalidan orqada qolish yuzaga kelgan holda, har bir bajarilmagan qism uchun qoʻshimcha taʼminot talab qilinishi yoki “PRINSIPAL”ning barcha bank hisobraqamlaridan mablagʻlar (hech qanday soʻrovsiz, akseptsiz) yechib olib, reja bajarilgunga qadar maxsus hisobraqamga band qilish;

V) Zarur boʻlgan hollarda mazkur Shartnoma boʻyicha majburiyatlarni bajarishga qoʻshimcha taʼminot talab qilish yoki taʼminotni almashtirishni talab qilish;

G) Mazkur shartnoma shartlarining “PRINSIPAL” tomonidan biri yoki bir necha bandlarining bajarilmaslik holatlari yuz bergan taqdirda taqdim qilingan bank kafolatlari jami summasidan 0.1% miqdorida jarima qoʻllash hamda hech qanday ruxsatsiz (akseptsiz) “PRINSIPAL”ning barcha bank hisobraqamlaridan yechib olish;

D) “BANK” kafolati boʻyicha taʼminotni qonunchilikda belgilangan tartibda undirish;

Y) Mazkur shartnoma va Oʻzbekiston Respublikasi qonunchiligiga muvofiq har qanday huquqlaridan foydalanish.
5.1.3. “PRINSIPAL” “BANK”ka oʻzining barcha hisob raqamlaridan har kuni qoʻshimcha foiz uchun mablagʻni hisobdan chiqarish huquqini beradi.

5.1.4. “BENEFITSIAR”ga pul mablagʻlarini toʻlaganda:

- “PRINSIPAL”ning har qanday bank hisobraqamlariga har qanday valyutada mazkur shartnoma shartlari boʻyicha “PRINSIPAL”ning toʻlov majburiyatlarini bajarish uchun “PRINSIPAL”ning qoʻshimcha roziligisiz, akseptsiz tartibda talabnoma qoʻyish;

- “BANK” kafolati boʻyicha har qanday taʼminotni sotish va undan foydalanish uchun va /yoki “BANK” tomonidan oʻz huquqlarini amalga oshirish uchun barcha zarur choralarni koʻrish;

5.1.5. “PRINSIPAL” tomonidan mazkur shartnomaning 8.1.- bandi bajarilmagan holda “BANK” bir tomonlama tartibda shartnomani bekor qilish HUQUQiga ega;
5.1.6. Kredit tarixini hamda boshqa majburiyatlarini oʻrganish maqsadida tegishli joylardan “PRINSIPAL” toʼgʼrisida maʼlumotlar olish;

5.1.7. “PRINSIPAL” joylashgan manzilga chiqib, uning moliyaviy ahvolini, kreditga layoqatliligini, buxgalteriya hisobi yuritilishini “BANK” ning ichki meʼyoriy hujjatlariga asosan dastlabki, joriy va keyingi monitoringni amalga oshirish. Tekshirish jarayonida kerakli buxgalteriya va boshqa hisobotlarni, hamda monitoring uchun zarur hujjatlarni “PRINSIPAL” dan talab qilish. Monitoring oʼtkazishda tashqi mutaxassislarni (ekspert) jalb qilish. Bunda “BANK” “PRINSIPAL” ni monitoring oʼtkazish toʼgʼrisida shunday monitoring oʼtkazishdan 3 (uch) kun avval telefon yoki har qanday aloqa vositalari orqali ogohlantiradi;

5.1.8. Agar kafolat mulk garovi bilan taʼminlanganda, kafolatdan foydalanish butun davri mobaynida, “PRINSIPAL” mulk garovi shartnomasi boʼyicha o’z zimmasiga olgan majburiyatlarini qanday bajarayotganini nazorat qilish, garov mulkini holatini oʼrganib borish, agar kafillik bilan taʼminlanganda, kafilning moliyaviy ahvolini, boshqa majburiyat boʼyicha kafil boʼlgan-boʻlmaganligini, oʻz mulkini garovga qoʻygan-qoʻymaganligini monitoring qilib borish;

5.1.9. “PRINSIPAL”ning majburiyati “BANK” “BENEFITSIAR”ga oʻtkazib bergan hajmda va aynan shu valyutada hisobi yuritiladi. Agar “PRINSIPAL” tomonidan majburiyatlarini bajarmaslik yoki toʻliq bajarmaslik holatlarida garov mulki milliy valyutada sotilishi hisobidan “PRINSIPAL”ning bank oldidagi majburiyatiga nisbatan salbiy farq hosil bo’lganda, “BANK” ushbu salbiy farq miqdorini “PRINSIPAL” tomonidan to’lab berilishini talab qilishga haqli.

5.1.10. “BANK” quyidagi holatlar yuzaga kelganda hisoblangan foizlarni jarimalar bilan birgalikda toʻlanishini talab qilish, zararlarni qoplash, undiruvni garov shartnomasiga asosan garovga qoʻyilgan mulklarga qaratish, qarzlarni toʻlaligicha “PRINSIPAL”ning barcha hisob raqamidan yoki kafolat taʼminoti hisobidan undirish choralarini koʻrishga va tegishli talab bilan sudga murojaat qilishga haqli:

a) garovga qoʻyilgan mulklarni sezilarli darajada yomonlashtirsa;

b) kafolat taʼminoti talabga javob bermaganda va “PRINSIPAL” tomonidan mazkur shartnomada koʻrsatilgan muddatda qoʻshimcha taʼminot taqdim etilmaganda;

c) “BANK”tomonidan soʻralgan hisobotlar oʻz vaqtida taqdim etilmaganda, tekshirishlardan bo’yin tovlaganda, “Bank” bilan sababsiz aloqani uzganda;

d) “PRINSIPAL”tomonidan mazkur shartnomada belgilangan bank xizmat haqini toʻlash muddati oʻn ikki oy davomida ikki martadan ortiq kechiktirilganda yoki “PRINSIPAL”ga nizoni sudgacha hal qilish yuzasidan yuborilgan talabnomada belgilangan muddatda yohud oʻn kun ichida “PRINSIPAL”unda koʻrsatilgan talablarni lozim darajada bajarmaganda; 

e)  “PRINSIPAL”tomonidan taqdim qilingan hisobotlar va boshqa hujjatlarda qo’pol chalkashliklar, notoʻgʻri maʼlumotlar borligi aniqlansa, mazkur shartnomaning 3.2. va 3.3. bandida qayd etilgan “PRINSIPAL” ning tasdiqlari haqiqatga toʻgʻri kelmaganda;

f) agar Qarzdorning moliyaviy ahvoli yomonlashganda, zarar bilan ishlasa, nolikvid balansga ega boʻlsa, toʻlovga noqobil deb eʼlon qilinsa, buxgalteriya hisobi qoniqarsiz darajada olib borilsa, yoki kafolatlash bilan bogʻliq faoliyatiga aloqador boʻlgan maxsus guvoxnomasi (litsenziyasi) bekor qilinganda (toʻxtatilganda)  yoki faoliyati vaqtincha toʻxtatilgan yoki butunlay toʻxtatilgan (tugatilgan) boʻlsa yohud Qarzdorni bankrot deb eʼlon qilish, tugatish xavfi tugilganda;

g) “PRINSIPAL”ga nisbatan sud tartibida daʼvo qoʻzgʻatilayotgan (qoʻzgʻatilgan) yoki uning mol-mulki xatlangan (unga taqiq qoʻyilgan) boʻlsa;

h) mazkur  shartnomada qayd etilgan “PRINSIPAL”ning boshqa majburiyatlari buzilganda.

5.2. “PRINSIPAL” quyidagi huquqlarga ega:
5.2.1. Mazkur shartnomada koʻrsatilgan shartlarda, miqdorda va muddatda bank kafolatini olish;

5.2.2. Bank kafolati olmasdan avval kafolat olishdan bepul asosda (hech qanday jarima va va boshqa toʻlovlarsiz) bosh tortishga;

5.2.3. Bank kafolatidan foydalanish va kafolat bilan bogʻliq boshqa masalalar yuzasidan “BANK”dan maslahatlar olish;

6. TOMONLARNING MAJBURIYATLARI

6.1. “BANK”ning majburiyatlari:
6.1.1. “PRINSIPAL”ning arizasiga muvofiq mazkur Shartnomaning 1-boʻlimida koʻzda tutilgan maqsadlar uchun, belgilangan miqdorda va muddatda “BANK” kafolati berish majburiyatini oladi;

6.1.2. “PRINSIPAL” bilan “BANK” kafolatining matni, shartlari va u boʻyicha barcha oʻzgarishlarni muvofiqlashtiradi. 

6.1.3. Bankning tegishli vakolatli organlaridan ijobiy qaror qabul qilgandan va berilayotgan BANK kafolati uchun komission haq toʻliq toʻlangandan soʻng 5 (besh) ish kuni davomida BANK kafolatini taqdim etishi lozim.

6.1.4. “BANK” kafolati va komission haqlar boʻyicha barcha hisobdan chiqarilgan  mablagʻlar toʻgʻrisida oʻz vaqtida “PRINSIPAL”ga xabar beradi. 

6.1.5. “PRINSIPAL”ga “BANK” kafolati uchun toʻlovning kamayishi yoki koʻpayishi toʻgʻrisida yozma axborot beradi.

6.1.6. “BENEFITSIAR”ning birinchi talabiga asosan, 5 bank ish kuni ichida kafolat summasini toʻlab beradi.

6.1.7. “PRINSIPAL”ga uning murojaatiga asosan bank kafolatidan foydalanish va boshqa bank xizmatlariga doir maslahatlar berib borish.

6.1.8. Kafolat boʻyicha qarzdorlikni undirish maqsadida “BANK” qarzdorlikni soʻndirish zarurligi va majburiyatlar bajarilmasligining oqibatlari haqida har qanday aloqa vositalari orqali tegishli tarzda qarzdorni xabardor qilish. Qarzdorlik toʻgʻrisidagi xabar xabarnoma(yozma) shaklida boʻlganda, qarzdorlikni koʻrsatgan holda qarzdorlik miqdori toʻgʻrisida qarzdor uchun qisqacha axborotni oʻz ichiga olgan boʻlishi kerak. Xabarnomani mahalliy vaqt bilan soat 20:00 dan 08:00 gacha qoʻlga topshirish va u haqda telefon vositalari orqali ogʻzaki eslatmalar qilishga yoʻl qoʻyilmaydi;

6.1.9. Kafolat boʻyicha muddati oʻtkazib yuborilgan qarzdorlik yuzaga kelganda, “BANK” “PRINSIPAL” zimmasidagi qarz yuki yanada oshib ketishining oldini olish maqsadida muddati oʻtkazib yuborilgan qarzdorlik yuzaga kelgan sanadan boshlab 7 (yetti) kalendar kuni davomida “PRINSIPAL” bilan har qanday aloqa bogʻlash usullaridan, shu jumladan elektron aloqa vositalaridan yoki qonun hujjatlarida nazarda tutilgan boshqa usullardan foydalanib, “PRINSIPAL” ga muddati oʻtkazib yuborilgan qarzdorlik yuzaga kelganligi haqida xabar berish.

6.1.10. “PRINSIPAL” kafolat shartnomasi boʻyicha qarzdorlikni toʻlash muddatlarini buzganda, bank mavjud muddati oʻtgan qarzdorlikni 10 (oʻn) kun muddatda toʻlab berishi, aks holda qarzdorlikni undirish boʻyicha sudga daʼvo ariza kiritilishi toʻgʻrisidagi oʻz talabnomasini yuboradi. 

6.1.11. “PRINSIPAL” tomonidan shartnomaga asosan kafolat boʻyicha majburiyati toʻliq bajarilgan sanadan boshlab 3 (uch) ish kunidan kechiktirmagan holda:

· garovda turgan mulkni taʼqiqdan chiqarish;

· garov sifatida boʻlgan mol-mulkka nisbatan bankning huquqlari toʻgʻrisidagi yozuvni garov reestridan chiqarish choralari koʻrish.

6.2. “PRINSIPAL”ning majburiyatlari:


6.2.1. Bank kafolatlari taʼminot sifatida mazkur shartnomaning 9.1 bandida kursatib o’tilgan taʼminot turlarini taqdim etishi va mazkur Shartnoma imzolangan kundan boshlab 5 (besh) ish kunida tegishli idoralarda belgilangan tartibda rasmiylashtirish. Mazkur shartnoma boʻyicha “PRINSIPAL”ning majburiyatlari mulk garovi bilan taʼminlangan boʻlsa, garov mulki “PRINSIPAL”ga berilganda u toʻgʻrisidagi maʼlumotlarni Bankning birinchi talabiga koʻra taqdim qilish, but-butun saqlanishini taʼminlash, texnik ekspluatatsiya qoidalariga rioya qilish, uchinchi shaxslarga Bank roziligisiz bermaslik va begonalashtirmaslik. Bank tomonidan garov mulkini almashtirish yoki qo’shimcha taʼminotni Bank belgilagan muddatda almashtirish;

6.2.2. “PRINSIPAL” “BENEFITSIAR” bilan oʻzaro tuzilgan SHARTNOMA boʻyicha oʻz majburiyatlarini toʻliq va lozim darajada bajarishi, shu jumladan SHARTNOMA boʻyicha kelib tushgan har qanday pul mablagʻlarini bank kafolati taqdim etilgan shartnoma doirasida maqsadli ishlatishi lozim;

6.2.3. Bankning kafolat summasini toʻlab berish majburiyati vujudga kelmasligi va vujudga kelgan taqdirda, uni kamayishi boʻyicha barcha chora-tadbirlarni koʻrish, bunda “PRINSIPAL” mazkur chora-tadbirlarni amalga oshirishida “BANK” manfaatlariga zarar keltirmasligi lozim;
6.2.4. “PRINSIPAL”ning majburiyati “BANK” “BENEFITSIAR”ga oʻtkazib bergan hajmda va aynan shu valyutada hisobi yuritiladi. Agar “PRINSIPAL” tomonidan majburiyatlarini bajarmaslik yoki toʻliq bajarmaslik holatlarida garov mulki milliy valyutada sotilishi hisobidan “PRINSIPAL”ning bank oldidagi majburiyatiga nisbatan salbiy farq hosil bo’lganda, ushbu salbiy farq miqdori “PRINSIPAL” tomonidan to’lab berish majburiyati yuzaga keladi. 

6.2.5. “PRINSIPAL” “BANK” tomonidan “BENEFITSIAR”ga toʻlab berilgan kafolat summasini toʻlab berilgan kundan boshlab 5 bank ish kuni ichida qoplab berishi lozim.

6.2.6. Mazkur shartnomaning 7, 8 – boʻlimlardan hamda 4 – boʻlim 4.1. bandidan kelib chiqadigan amallarni bajarish.

6.2.7 Mijoz oʻz hisob raqamini boshqa bankka olib oʻtgan taqdirdan imtiyoz qoʻllash natijasida undirilmagan barcha bank daromadlari qayta hisoblanib mijoz hisobidan qoplanadi.

6.2.8. Mazkur Shartnoma amal qilish muddati mobaynida “PRINSIPAL” “BANK”ning yozma roziligisiz: 

A) tashkilotni tugatish, boshqa tashkilot tarkibiga qoʻshilish yoki har qanday qayta tashkil qilish ishlarini amalga oshirish;
B) “PRINSIPAL” faoliyatining yoki mulkining maʼlum qismi yoki to’lig’icha Uchinchi tomon mulkiga oʻtuvchi bitimlar tuzishi mumkin emas.


6.2.9. “BANK”ka taqdim qilingan biznes rejada koʻrsatilgan pul aylanmalari (naqd va naqdsiz) summasidan kam boʻlmagan miqdorda pul aylanishini faqatgina “BANK”da ochilgan hisobraqamlari orqali amalga oshirish;

6.2.10. Bank kafolati taʼminoti sifatida taqdim qilinayotgan mol-mulklarni “BANK”ka maʼqul boʻlgan shartlarda sugʻurta kompaniyasida uning to’liq summasi miqdorida, kafolatning amal qilish muddatiga barcha xavflardan sugʻurtalab, ipoteka va garov shartnomalarini notarial tartibda kafolat berilgan kunga qadar rasmiylashtirib berish va hujjatlarni “BANK”ka toʻliq taqdim qilish;

6.2.11. Bank kafolati taʼminoti summasi kafolat summasining 125%dan (“BANK”ka aloqador boʻlgan shaxslarga nisbatan 130%) kam boʻlmagan darajada boʻlishini taʼminlash;

6.2.12. Bank kafolati taʼminoti sifatida mulk garovi taqdim etilganda,  garov mulki narxi kafolatlsh davrida pasayganda tegishli summaga yana boshqa turdagi taʼminot taqdim etish. Agar kafillik taʼminoti asosida berilganda “BANK”ka ijobiy auditorlik xulosasiga ega boʻlgan moliyaviy barqaror korxonaning kafilligini taqdim etish;

6.2.13. “PRINSIPAL” tomonidan taqdim etilgan garov obyekti buzilgan, yoʻq qilingan, yaroqsiz holatga kelgan taqdirda (sababidan qatʼiy nazar), ushbu obyektga teng miqdorda boshqa obyektni garovga taqdim etishi zarur;

6.2.14. “SHARTNOMA” doirasida kelib tushadigan pul mablag’larni biznes-rejada koʻrsatilgan maqsadlarda ishlatilishini taʼminlash hamda “BANK”ning birinchi talabiga koʻra bajarilgan ishlar, olingan pul mablag’lariga taalluqli hujjatlarni, mablag’lar sarfiga oid hujjatlarni hamda moliyaviy hisobotlar (buxgalteriya balansi, moliyaviy natijalar, pul oqimlari toʻgʻrisida hisobotlari va debitorlik-kreditorlik qarzlari boʻyicha hisob-kitoblar va hakozolar)ni va zarur boʻlgan boshqa hujjatlarni hech bir ixtiloflarsiz “BANK”ka taqdim etib borish;

6.2.15. Buxgalteriya hisobini yuritilishini, garovga olingan mulk va tovar moddiy boyliklarining saqlanish holati, bus-butunligini Bank xodimlari tomonidan tekshirilishiga (monitoring oʻtkazilishiga), “PRINSIPAL”ning xizmat, ishlab chiqarish, omborxona va boshqa binolarga kirishiga ruxsat berish (qarshilik koʻrsatmaslik) hamda sharoit yaratib berish va Bankning kafolat berish  va undan foydalanish  shartlaridan kelib chiquvchi talablarini bajarish. Tekshiruv (monitoring) jarayonida bank xodimlariga ularga barcha birlamchi hujjatlar va buxgalteriya hujjatlarini taqdim etish. Maqsadli tekshiruvlar muddati hamda vaqti “Bank” tomonidan aniqlanib, tekshiruvlar oʻtkazilishidan kamida 3 (uch) kun avval bu haqda “PRINSIPAL” telefon yoki boshqa aloqa vositalari orqali ogohlantiriladi;

6.2.16. “PRINSIPAL”ning moliyaviy holati o’zgarayotganda va moliyaviy holatiga taʼsir koʻrsatuvchi uning tashkiliy-huquqiy o’zgarishi (boshqa korxonaga qo’shilish, qo’shib olish, ajralib chiqish, bo’lish, qayta tashkil qilinish va boshqalar) kutiliyotganda bu haqda zudlik bilan “Bank”ni xabardor qilish;

6.2.17. “BANK”ning birinchi talabi boʻyicha quyidagi holatlar oqibatida yetkazilgan barcha moddiy zarar va harajatlarni qoplash:

a) mazkur shartnoma boʻyicha toʻlovlar muddatida amalga oshirilmaganda;

b) Garov mulkini “BANK” nomiga rasmiylashtirish, sugʻurtalash va realizatsiya qilish bilan bogʻliq barcha xarajatlarni;

v) “PRINSIPAL”ning mazkur shartnoma shartlarini bajarmaganligi oqibatida “BANK”ka yetkazilgan moddiy xarajatlarni;

6.2.18. Loyihani: (1) belgilangan texnik, iqtisodiy, moliyaviy, maʼmuriy, ekologik, sanitariya va ijtimoiy standartlar va tartibotlarga muvofiq tegishli ravishda va samaradorlik bilan bajarilishini; (2) bolalar va majburiy mehnat toʻgʻrisidagi amaldagi qonun va qoidalar talablariga rioya qilgan holda; (3) Korrupsiyaga qarshi kurashish koʻrsatmalarga muvofiq amalga oshirish;

7. MAJBURIYATLARNI BAJARMASLIK HOLATLARI

7.1. Mazkur banddagi barcha holatlar majburiyatlarni bajarmaslik holatlari hisoblanadi:

A) “PRINSIPAL” “BANK” kafolati boʻyicha komission haq, qoʻshimcha foizni va/yoki boshqa toʻlovlar boʻyicha Mazkur shartnomaga muvofiq belgilangan sanada toʻlovlarni amalga oshirmagan holatlar;

B) oldindan xabar bermasdan yoki “BANK”ning yozma roziligisiz “PRINSIPAL” kapitalini kamaytirsa, tashkilot qayta tashkil etilsa, boshqa tashkilotga qoʻshilsa, mulk boshqa birovga oʻtkazilsa, tashkilot boʻlinsa yoki tugatilsa, shoʼba korxona tashkil etsa, boshqa tashkilot tashkil etilishida ishtirok etsa, boshqa “BANK”larda ikkilamchi hisobraqam ochsa;

V) Noaniq hujjatlarni taqdim etish bilan “BANK”ni ataylab chalgʻitish;
G) “BANK”  xulosasiga koʻra “BANK” kafolati boʻyicha “PRINSIPAL” tomonidan “BANK”ka taqdim etilgan har qanday taʼminot oʻz qiymatini yo’qotsa yoki bekor qilinsa;

D) “PRINSIPAL”ning “BANK” oldidagi toʻlov majburiyatlarini bajarishga taʼsir qiladigan holatlar yuzaga kelsa;

Y) Oʻzbekiston Respublikasi qonunchiligida belgilangan tartibda “PRINSIPAL” toʻlovga qobiliyatsiz deb eʼlon qilinsa;

J) Mazkur Shartnoma shartlari buzilsa;

Z) Mazkur Shartnoma bilan bogʻlik boshqa shartnomalar (garov, kafillik, sugʻurta va boshqa shartnomalar) shartlari buzilsa.

8. TOMONLARNING JAVOBGARLIGI

8.1. Taraflar oʻz shartnomaviy majburiyatlarini bajarmagan yoki tegishli darajada bajarmagan taqdirda, Oʻzbekiston Respublikasining Fuqarolik kodeksiga va Xoʻjalik yurituvchi subyektlar faoliyatining shartnomaviy huquqiy baʼzasi toʻgʻrisidagi qonunga muvofiq javobgardirlar.

9. BANK KAFOLATI BOʻYICHA TAʼMINOT

9.1.  “BANK”  foydasiga “BANK”   kafolati taʼminoti sifatida quyidagilar garovga taqdim etiladi:

1) “_________________” MCHJga tegishli ____________________________ XXX soʻmdan yuqori boʻlmagan qiymatda.

9.2.  “BENEFITSIAR”ga oʻtkazib berilgan pul mablagʻlarining qaytarilishini taʼminlash boʻyicha hujjatlarni belgilangan tartibda rasmiylashtirish uchun barcha xarajatlarni qoplash majburiyatini “PRINSIPAL” oʻz zimmasiga oladi. “BANK”   “BENEFITSIAR”ga oʻtkazib berilgan pul mablagʻlarining qaytarilishi uchun “PRINSIPAL”dan qoʻshimcha taʼminot talab qilib olish huquqiga ega.

9.3. Majburiyatlarni bajarish taʼminotining bir necha usullari mavjudligi bir biriga zid kelmaydi, majburiyatlarni bajarishning har bir usuli mustaqildir va bir-biriga bogʻliq emas.

9.4. Majburiyatlarni bajarish taʼminotining usullarini undirishga ehtiyoj tugʻilgan holda “BANK” oʻz ixtiyoriga koʻra taʼminotning oʻzi xoxlagan usuliga yoki taʼminotning barcha usullariga  talab qoʻyishi mumkin. 

9.5. “BANK”   kafolati taʼminotini belgilovchi hujjatlar mazkur Shartnomaning tarkibiy qismi hisoblanadi.

10. NIZOLARNI HAL QILISH TARTIBI

         10.1. Mazkur shartnomada koʻzda tutilmagan holatlarni “Taraflar” Oʻzbekiston Respublikasining amaldagi qonunchiligiga asosan hal etadilar.


10.1 Shartnomada qayd etilmagan har qanday masalalar “Taraflar”ning oʻzaro kelishuvlari yordamida hal qilinadi.


10.2. “Taraflar” oʻz shartnomaviy majburiyatlarini bajarmagan yoki tegishli darajada bajarmagan taqdirda, mazkur shartnoma, Oʻzbekiston Respublikasining Fuqarolik kodeksi hamda “Xoʻjalik yurituvchi subyektlar faoliyatining shartnomaviy-huquqiy baʼzasi toʻgʻrisida”gi qonunga muvofiq javobgardirlar.


10.3. “BANK” oʻz ixtiyoriga koʻra “PRINSIPAL”ga nisbatan mazkur shartnomada koʻzda tutilgan huquqlarini qoʻllashi yoki qoʻllamasligi mumkin. “BANK”   tomonidan ushbu huquqlarini qoʻllashi yoki qisman qoʻllashi bu huquqlardan voz kechganligini bildirmaydi, ular keyinchalik ham qoʻllanilishi mumkin.


10.4. Mazkur shartnoma shartlari yuzasidan “Taraflar” oʻrtasida yuzaga keladigan nizo va kelishmovchiliklar oʻzaro muzokaralar olib borish yoʻli bilan hal qilinadi. “Taraflar” yuzaga kelgan nizoni oʻzaro hal qila olmagan taqdirda, ushbu muammo qonunchilikda belgilangan tartibda tumanlararo _____________ Iqtisodiy (fuqarolik) sudida hal qilinadi.
11. SHARTNOMANING AMAL QILISH MUDDATI, SHARTNOMANING OʻZGARISHI VA BEKOR QILINISHI HAMDA KORRUPSIYAGA QARSHI SHARTLAR

11.1. Taraflar shartnoma tuzishda, shartnomaning amal qilish muddatida va ushbu muddat tugaganidan soʻng, shartnoma bilan bogʻliq korrupsiyaviy harakatlarni sodir qilmaslikka kelishib oldilar.

11.2. Taraflar shartnomadagi korrupsiyaga qarshi qoʻshimcha shartlarda belgilangan korrupsiyaning oldini olish choralarini tan oladi va ularga rioya etilishi boʻyicha hamkorlikni taʼminlaydilar.

11.3. Har bir taraf shartnoma tuzilgan paytda bevosita oʻzi yoki uning ijroiya organlari, mansabdor shaxslari va xodimlari tomonidan shartnoma bilan bogʻliq munosabatlar yuzasidan qonunga xilof ravishda pul, moddiy qiymatliklar berilmaganligini, shartnoma tuzilishi evaziga norasmiy pul yoki boshqa moddiy qiymatliklar olinishiga yoʻl qo’yilmaganligini, taklif etilmaganligini, ularni berishga vaʼda qilinmaganligini, shuningdek moddiy yoki har qanday turdagi imtiyoz, ustunliklar olinmaganligini (kelajakda bu turdagi harakatlarni amalga oshirishi mumkinligi haqida taassurot qoldirilmaganligini) kafolatlaydi.

Taraflar, ular tomonidan shartnoma doirasida jalb qilingan shaxslarning (yordamchi pudratchi tashkilotlar, agentlar va taraflar nazorati ostidagi boshqa shaxslarning) yuqoridagi harakatlarni sodir etmasligi yuzasidan oqilona choralar koʻradi.

11.4. Taraflar davlat xizmatchilari, siyosiy partiyalar, shuningdek oʻzining ijroiya organlari, mansabdor shaxslari va xodimlari tomonidan har qanday vaqt va shaklda quyidagi harakatlarni bevosita yoki bilvosita (shu jumladai, uchinchi shaxslar orqali) sodir etilishiga yoʻl qoʻymaydi:

a) nazorat qiluvchi organlardan litsenziya va ruxsatnomalar olish, soliq solish, bojxona rasmiylashtiruvini amalga oshirish, sudda ish koʻrilishi, qonunchilik jarayoni va boshqa sohalarda qonunga xilof ravishda tijorat yoki boshqa tusdagi ustunlikka ega boʻlish yoki saqlab qolish maqsadida yuqoridagi shaxslar foydasiga yoki ular tomonidan moddiy yoki nomoddiy naf olishning taklif etilishi, vaʼda qilinishi, berilishiga;

b) qonunga xilof ravishda olingan daromadlarning legallashtirilishiga, shuningdek, agar mulk jinoiy faoliyatdan olingan daromad ekanligi taraflarga maʼlum boʻlsa, uni oʻtkazish, mulkka aylantirish yoxud almashtirish yoʻli bilan uning kelib chiqishiga qonuniy tus berish, bunday pul mablagʻlari yoki boshqa mol-mulkning asl xususiyatini, manbaini, turgan joyini, tasarruf etish, koʻchirish usulini, pul mablagʻlariga yoki boshqa mol-mulkka boʻlgan haqiqiy egalik huquqlarini yoki uning kimga qarashliligini yashirishga;

v) korrupsiyaga oid huquqbuzarlik sodir qilish uchun taʼmagirlik qilish, undash, tazyiq oʻtkazish yoki tahdid qilish. Ushbu holat boʻyicha bir taraf ikkinchi tarafni hamda vakolatli davlat organlarini darhol xabardor qilishi shart.

11.5. Taraflar tovarlar, xizmat va ishlarni realizatsiya qilish va oʻtkazishda, bitimlar tuzish boʻyicha muzokaralar olib borishda, litsenziya, ruxsatnomalar va boshqa ruxsat etish xususiyatiga ega boʻlgan hujjatlarni olishda yoki ularning manfaatlarini koʻzlab boshqa harakatlarni amalga oshiruvchi taraflarning nazorati ostida boʻlgan va ular nomidan harakat qiladigan shaxslarga (shu jumladan, yordamchi pudratchilar, agentlar, savdo vakillari, distribyuterlar, huquqshunoslar, hisobchilar, ular nomidan xarakat qiluvchi boshqa vakillarga) nisbatan qoʻyidagi harakatlarni amalga oshirishi shart:

– korrupsiyaviy harakatlarga yoʻl qoʻyib bo’lmasligi va korrupsiyaviy harakatlarga nisbatan murosasiz munosabatda boʻlishi shartligi haqida koʻrsatmalar va tushuntirishlar berish;

– ulardan korrupsiyaviy harakatlarni amalga oshirish uchun vositachi sifatida foydalanmaslik;

– ularni faqat tarafning oddiy kundalik faoliyati jarayonidagi ishlab chiqarish zarurati doirasidan kelib chiqib ishga jalb qilish;

– ularga qonunchilik doirasida amalga oshirgan xizmatlari uchun belgilangan haq miqdoridan asossiz ravishda ortiqcha toʻlovlarni amalga oshirmaslik.

11.6. Taraflar ularning nazorati ostida boʻlgan va ular nomidan harakat qiladigan shaxslar tomonidan korrupsiyaga qarshi qo’shimcha shartlarda belgilangan majburiyatlar buzilganligi holatlari haqida xabar berilganligi uchun ularga tazyiq o’tkazilmasligini kafolatlaydilar.

11.7. Agar bir tarafga boshqa tarafning korrupsiyaga qarshi qoʻshimcha shartlarning 9.4 va 9.5-bandlarida belgilangan majburiyatlarni buzilishiga yoʻl qoʻyganligi maʼlum boʻlib qolsa, ikkinchi tarafni bu haqda zudlik bilan xabardor qilishi va ushbu tarafdan oqilona muddat ichida tegishli choralar koʻrilishini va amalga oshirilgan ishlar yuzasidan unga xabardor qilishini talab qilishi shart.

11.8. Tarafning talabi boʻyicha ikkinchi taraf tomonidan qoidabuzarliklarni bartaraf qilish boʻyicha oqilona muddat ichida tegishli choralar koʻrilmagan yoki koʻrib chiqish natijalari haqida xabardor qilmagan taqdirda, ushbu taraf shartnomani bir taraflama toʻxtatib turishga, bekor qilishga hamda zararni toʻliq qoplab berishni talab qilishga haqli.
11.9. Tomonlar, ularning affillangan shaxslari, xodimlari yoki boshqa ishtirokchilari ushbu shartnoma shartlarini bajarishda ikkinchi tomonning qaror qabul qilishiga taʼsir oʻtkazish maqsadida bevosita yoki bilvosita pul mablagʻlari, qimmatliklar yoki xizmatlar taklif qilishi, berishi, taqdim etishi taqiqlanadi.

11.10. Tomonlar, ularning affillangan shaxslari, xodimlari yoki boshqa ishtirokchilari ushbu shartnoma shartlarini bajarishda qaror qabul qilishiga taʼsir oʻtkazish maqsadida shartnomaning boshqa ishtirokchilari tomonidan bevosita yoki bilvosita pul mablagʻlari, qimmatliklar yoki xizmatlar taqdim etish boʻyicha taklifini rad qilishi lozim.

11.11. Pora berish evaziga ikkinchi tomon vakilini, affillangan shaxsini, xodimini yoki shartnomaning boshqa ishtirokchilarini shartnoma shartnlarini bajarishda oʻziga ogʻdirib olgan tomon ikkinchi tomonga yetkazilgan zararlarni qoplab berish majburiyatini oladi.

11.12. Taraflar ushbu shartnoma bo'yicha o'z majburiyatlarini bajarayotganda ularning har biri o'z faoliyatida korrupsion harakatlarni to'liq ta'qiqlash va har qanday shaklda yordam (bevosita yoki bilvosita), shu jumladan pul mablag'lari, qimmatbaho buyumlar, boshqa mol- mułk yoki mułkiy harakterdagi xizmatlar, boshqa mułkiy huquqlarni olish/berish, muayyan masalalarni tezroq hal qilishni ta'minlash, ma'muriy va boshqa tartib-qoidalarni soddalashtirish, raqobat va boshqa afzalliklarni ta'milashni to'liq rad etadi. Tomonlar o'z faoliyatida amaldagi qonunchilik, shuningdek uning asosida ishlab chiqilgan korrupsiyaga qarshi kurashishga qaratilgan siyosat va tartib (agar mavjud bo'lsa)talablariga amal qiladilar.

11.13. Taraflar ushbu shartnoma bo'yicha o'z majburiyatlarini bajarish chog'ida na o'zlari, na ijroiya organi, na ularning mansabdor shaxslari yoki xodimlari biron-bir shaxslarga (jumladan, jismoniy shaxslar, tijorat tashkilotlari va davlat mansabdor shaxslari) korrupsion to'lovlarni taqdim etishni taklif qilmasligini, taqdim etmasligini, rozilik bermasligini, shuningdek har qanday shaxsdan (to'g'ridan-to'g'ri yoki bilvosita) har qanday korrupsion to'lovlarni olishga yoki qabul qilishga rozi bo'lmasliklarini kafolatlaydi.

11.14. Mazkur bo'limning biron bir shartlari buzilgan taqdirda, tegishli taraf boshqa tarami bunday buzilish sodir bo' Igan kundan boshlab 5 (besh) ish kuni ichida yozrna ravishda xabardor qilish majburiyatini oladi. Taraf yozma xabamomada ushbu bo'limning qaysi bir qoidalari buzilganligini tasdiqlovchi ishonchli faktlar va materiallarni taqdim qilishi shart. Yozma xabarnomalar "Turonbank” ATB tomonidan tashkil etilgan jismoniy va yuridik shaxslar uchun korrupsiyaga qarshi kurashish ”Tezkor ishonch liniyasi” aloqa kanallari 
(tel:71-244-28-89, veb sayt www.turonbank.uz, Telegram messenjer[image: image2.png]€ TuronBank



@turonbankanticor_bot, anticorrup@turonbank.uz elektron pochtasi orqali amalga oshiriladi.

11.15. Ushbu qoidalar taraflardan biri tomonidan buzilganligi fakti tasdiqlanganda va/yoki boshqa tarafning qoidabuzarliklami ko’rib chiqish haqida xabarnoma natijalari yuzasidan ma'lumot taqdim qilinmagan taqdirda, boshqa taraf shartnomani bir taraflama qisman yoki to'liq bekor qilishga haqli.

11.16. Mazkur shartnomani korrupsiyaga qarshi shartlarga asoslanib bekor qilgan taraf, bunday bekor qilish natijasida yetkazilgan haqiqiy zararni talab qilishga haqli. Zararlarni qoplash taraflar tomonidan yozma ravishda tasdiqlangan dalolatnomada belgilangan muddat va miqdorda amalga oshiriladi.

12. ALOHIDA SHARTLAR
12.1. Mazkur bank kafolati boʻyicha benefitsiarga bankka talab qoʻyish huquqi boshqa shaxsga oʻtkazilishi mumkin emas. 

12.2. BXM mustaqil oʻz vakolatidan yuqori summadagi kafolatlar uchun vakolatli organ roziligini olmasdan bank kafolati taqdim etilgan boʻlsa bank kafolati haqiqiy emas deb topiladi.

12.3. Qatʼiy hisobda turuvchi maxsus kafolat blankasida taqdim etilmagan bank kafolatlari haqiqiy hisoblanmaydi. 

13. SHARTNOMANING AMAL QILISH MUDDATI, SHARTNOMANING OʻZGARISHI VA BEKOR QILINISHI 




13.1. Mazkur shartnoma imzolangandan soʻng kuchga kiradi. 
13.2. Mazkur Shartnoma tomonlar Shartnoma boʻyicha oʻz majburiyatlarini toʻliq bajargunlariga qadar amal qiladi. 

13.3. Mazkur shartnomani oʻzgartirish yoki bekor qilish Tomonlarning kelishuvi yoki Oʻzbekiston Respublikasi qonunchiligiga muvofiq sud qarori bilan amalga oshirilishi mumkin. 

13.4. Mazkur Shartnomadagi u yoki bu holatlar Oʻzbekiston Respublikasi qonunchiligida biror-bir oʻzgarish yuz berishi bilan bogʻliq holatlarga muvofiq kelmay qolsa, u holda bu mazkur Shartnomaning boshqa holatlari bajarilishiga taʼsir qilmaydi. Shartnomaning qonunchilikka nomuvofiq boʻlib qolgan holatlari Tomonlarning ikki yoqlama yozma kelishuviga muvofiq, qisqa muddatlarda mazmun va maqsadi yaqin boʻlgan holatlarga almashtiriladi. 

13.5. Mazkur Shartnomaga oʻzgartirishlar va qoʻshimchalar kiritish Qoʻshimcha kelishuv shaklida yozma rasmiylashtiriladi. Mazkur shartnoma va Qoʻshimcha kelishuv shartlarida tafovut yuzaga kelsa, u holda Qoʻshimcha kelishuvning shartlari kuchga ega boʻladi. 

13.6. Mazkur shartnoma 2 nusxada tuzilgan boʻlib, har bir tomon uchun bir xil yuridik kuchga ega.

14. TOMONLARNING YURIDIK MANZILLARI VA BANK REKVIZITLARI 

